KPK konfirmon né detyré prokurorin e
Apelit Durrés Moisi Duda

Pas katé seancash dégjimore té thirrura nga veté Komisioni i Pavarur i
Kualifikimit, problemet e identifikuara fillimisht né pasuriné e prokurorit Moisi
Duda duket se jané rrézuar, ndérsa u vendos konfirmimi i tij né detyreé.

Prokurori i Apelit Durrés, Moisi Duda dhe njé i aférm, pas njoftimit té vendimit
té Konfirmimit. Foto:Edmond Hoxha/BIRN

Komisioni i Pavarur i Kualifikimit, KPK shpalli t& mérkurrén vendimin pér
konfirmimin né detyré té prokurorit té Apelit té Durrésit, Moisi Duda. Vendimi
erdhi pas njé hetimi administrativ té gjaté dhe katér seancave dégjimore.

Duda éshté i vetmi nga magjistratét ndaj té cilit jané zhvilluar disa seanca
dégjimore radhazi, pa pasur kérkesa proceduriale pér shtyrje apo pérjashtim
trupe. Né seancén e paré KPK njoftoi pérfundimin e hetimit vetém pér kriterin
e pasurisé dhe vuri né dukje probleme sa i pérket pjesétimit t& pasurisé me
véllain, mungesén e dokumentacionit pér pagesén e tatimeve pér shitjen e njé
apartamenti, mungesé burimesh né disa vite dhe mungesén e burimit té
ligishém pér 5 milioné leké té ardhura té bashkéshortes. Duda i kundérshtoi
gjetjet e KPK pérmes avokatit té tij. Né seancén e dyté, ndérsa ishte vendosur
té njoftohej vendimi, u bé njoftim pér rihapje té hetimeve.

Né seancén e treté u diksutua sérisht gjérésisht mbi dokumentacionin mbi
pronésiné e apartamentit né Lushnjé dhe mospagimin e detyrimeve tatimore
pér njé shumé 1.2 milioné leké. Po ashtu u vu theksi mbi deklarimin e
kursimeve cash dhe atyre té vendosura né banké.

Duda pretendoi se me pakésim kishte kuptuar trasferimin nga shtépia né
banké té parave cash dhe se i kishte konsideruar kéto té deklaruara. Pasi béri
njé séré pyetjesh, KPK vendosi té shtyjé seancén dhe t'i japé Dudés kohé
shtesé pér té sjellé dokumentin gé provonte pronésiné e véllait dhe pjesétimin
e pasurisé mes tyre. Vendimi i ndérmjetém u mor pa kérkesé té veté
prokurorit, ndérsa arsyet se pse dokumentacioni nuk ishte paraqgitur mbetén té
pagarta.

Né seancén e katért té zhvilluar té hénén mé 14 shtator, trupi gjykues i
kryesuar nga Olsi Komici, me relatore Xhensila Pine dhe anétare Brunilda
Bekteshi njoftoi se, pas shqyrtimit té disa provave shtesé né kriterin e
pasurisé, ishte vendosur rihapja e hetimit edhe né kriterin e figurés dhe até té
profesionalizmit.

Né njé raport té shkurtér, relatorja e ¢éshtjes Xhensila Pine vuri né dukje se
Duda kishte sjellé njé dokument noterial né lidhje me pjestimin e pasurisé me
té véllané, ndérsa tha se atij nuk i ishin gjetur probleme té figurés.

Pine po ashtu lexoi njé raport pozitiv pér profesionalizmin, ndérsa vuri né
dukje se prokurorit i ishte kaluar barré prove mbi dy denoncime nga njé grua,
gé kishte kérkuar pérjashtimin e tij nga ¢éshtje ndaj saj.

Duda né fjalén e tij risqaroi se paragitja me vonesé e marréveshjes kishte
ndodhur pér shkak se pasuria ishte ende né emrin e prindérve. Ai tha se
marréveshja me shkrim nuk ishte paré e arsyeshme, pasi ata nuk kishin
mosmarréveshje.

Lidhur me denoncimet, Duda pretendoi se ¢éshtjet i kishte marré me short
dhe se denocnuesja né asnjé moment nuk ka kérkuar te drejtuesi i prokurorisé
zévendésimin me njé prokuror tjetér. Ai tha se nuk kishte vlerésuar se duhej té
higte doré nga ¢éshtja, sepse s’kishte asnjé arsye ligjore.



